Հուլիսի ֆլեշմոբի խնդիրների լուծումներ
Երրորդ մակարդակ

1. Եռանիշ թիվը 12 անգամ մեծ է իր թվանշանների գումարից: Գտե՛ք այդ թիվը:

Քանի որ ստացված եռանիշ թիվը մեծ 12 անգամ, ապա այն պիտի լինի 12-ի բազմապատիկ՝ բաժանվի 12-ի վրա, նշանակում է, որ պետք է բաժանվի նաև 4-ի և 3-ի։ Օտվենք 4-ի և 3-ի բաժանելիության հայտանիշներից։ 3-ի բաժանվում են այն թվերը, որոնց թվանշանների գումարը բաժանվում է 3-ի, իսկ 4-ի բաժանվում են այն թվերը, որոնց վերջին երկու թվանշանը 0-ներ են կամ կազմում են այնպիսի թիվ , որ կբաժանվի 4-ի։

8*12=96 , 12-ի բազմապատիկ վերջին երկնիշ թիվն է, հաջորդը լինելու է եռանիշ, 9*12=108։ Փորձենք՝ 108-ը, այն  և՛ 4-ի բազմապատիկ է , և՛ 3-ի , ուրեմն այն բազմապատիկ է նաև 12-ին։

Զարինե Փանյան

Ըստ խնդրի պայմանի՝ որոնվող եռանիշ թիվը բաժանվում է 12-ի։ 12-ի բաժանվող ամենափոքր եռանիշ թիվը՝ 108-ը, բավարարում է խնդրում նշված պայմանին․ 

108 : 9 = 12

Հասմիկ Իսրայելյան

Պատասխան` 108: 

2. Վերելակը 1-ին հարկից 6-րդ հարկ բարձրանում է 30 վայրկյանում: Քանի՞ վայրկյանում վերելակը կբարձրանա 1-ին հարկից 3-րդ հարկ (վերելակը շարժվում է հավասարաչափ):
Ուշադրություն դարձնենք, որ վերելակը շորժվում է հավասարաչափ։ Նկատենք, որ 1-ին հարկից 6-րդ հարկ բարձրանալու համար պետք է բարձրանանք  5 հարկ։ Քանի որ վերելակը 1-ին հարկից 6-րդ հարկ բարձրանում է 30 վայրկյանում, ապա մեկ հարկը կբարձրանա՝ 30։5=6(վայրկյանում)։ 1-ից 3-րդ հարկ կբարձրանա՝ 2x6=12(վայրկյանում)։

Անի Միրզոյան

Վերելակը 1-ին հարկից 6-րդ հարկ բարձրանալիս՝ հաղթահարում է 5 հեռավորություն, որոնցից յուրաքանչյուրի վրա ծախսում է 30:5=6 վայրկյան

 ժամանակ։ 1-ին հարկից 3-րդ հարկ բարձրանալիս՝ կանցնի 2 հեռավորություն և, հետևաբար, երրորդ հարկ կբարձրանա 2*6=12 վայրկյանում:

Լուսինե Ներսեսյան

Պատասխան` 12: 

3. Խաղի ժամանակ խաղադաշտում գտնվող մի թիմի ֆուտբոլիստների (11 հոգի) միջին տարիքը 22 տարեկան է: Երբ Ֆուտբոլիստներից մեկը դուրս եկավ խաղադաշտից, դաշտում մնացած 10 ֆուտբոլիստների միջին տարիքը դարձավ 21 տարեկան: Գտե՛ք խաղադաշտից դուրս եկած ֆուտբոլիստի տարիքը:
Քանի որ 11 ֆուտբոլիստների տարիքների միջինը 22 է, ուրեմն նրանց տարիքների գումարը կլինի 11×22=242, իսկ 10 ֆուտբոլիստների տարիքների գումարը՝ 10×21=210։ Այսինքն խաղադաշտից դուրս եկած ֆուտբոլիստի տարիքը կլինի 242-210=32:

Մենուա Հարությունյան

Եթե 11 հոգու միջին տարիքը 22 է, ուրեմն նրանց տարիքների գումարը՝ 22*11=242 է, իսկ 10 հոգու տարիքների գումարը՝ 10*21=210

Այժմ, եթե մի հոգի դուրս գա խաղադաշդից, ուրեմն նրա տարիքը որոշելու համար՝ 

242-210=32

Զարինե Փանյան

Պատասխան` 32:
4. Մի ամսվա երեք կիրակի օրերն եղան զույգ թվեր: Շաբաթվա ի՞նչ օր էր այդ ամսվա 22-ը:
Որպիսզի ամսվա երեք կիրակի օրերը լինեն զույգ թվեր, պետք է ամսվա 2-ը լինի կիրակի։ Ամսվա կիրակի օրերը կլինեն 2,9,16,23,30։ Այսինքն ամսվա 22-ը կլինի շաբաթ օր։

Մենուա Հարությունյան

Մեկ ամսվա մեջ կիրակի կարող ենք հանդիպել ամենաշատը 5 անգամ ։
Քանի որ 7 կենտ թիվ է և իրեն գումարելով պետք է ստանանք զույգ ուրեմն պետք է սկսենք զույգ թվից ։եթե ամսվա առաջին կիրակին լինի ամսի 2 ,ապա մնացած կիրակի օրերը կլինեն 2+7=9  , 9+7=16 , 16+7= 23, 23+7=30  
Այդ ամսվա 22 կլինի շաբաթ օր ։

Սյուզի Հակոբյան

Պատասխան` շաբաթ: 

5. Գրապահարանի դարակի վրա որդը կրծել ու կարճագույն ճանապարհով անցել է Պուշկինի գրքի առաջին հատորի առաջին էջից մինչև կողքին գտնվող երկրորդ հատորի վերջին էջը: Յուրաքանչյուր հատորի էջերը միասին (հաստությամբ) 2սմ են, իսկ յուրաքանչյուր կազմի հաստությունը` 2մմ: Ի՞նչ հեռավորություն է անցել որդը:

Որպեսզի որդը անցնի կարճագույն ճանապարհը, այն պետք է գնա գրապահարանի դարակի հարթությանը զուգահեռ։ Այս խնդրում ընդունում ենք, որ գրքերը դասավորված են կողք կողքի ուղղահայաց դիրքով։ Այդ դեպքում որդը պետք է անցնի ընդամենը առաջին գրքի դիմացի կազմը և երկրորդ գրքի հետևի կազմը։ Որովհետև գրքերը սովորաբար տպագրվում են այնպես, որ  գրադարակում իրար կողք-կողքի դասավորելիս, աջ կողմում գտնվում է գրքի առաջին էջը, իսկ ձախ կողմում գրքի վերջին էջը։  Արդյունքում որդը պետք է անցնի 2մմ+2մմ=4մմ։

Թաթուլ Շահնազարյան
Հետաքրքիր խնդիր է, որը լուծելու համար պետք է ուղղակի վերցնել երկու գիրք և տեսականորեն լուծել: Քանի որ երկրորդ գիրքը գտնվում է կողքին, ուրեմն կարճագույն ճանապարհը կլինի այն, որ որդը կրծի առաջին հատորի կազմը և երկրորդ հատորի հետևի կազմը ու հասնի վերջին էջ: 

Պատ՝ 4 մմ:

Հ.գ այս խդրում պակաս տվյալ կա, հստակ նշված չի գրքերի դասավորությունը, կարող է մի գիրքը թարս է դրված, մյուսը ճիշտ: Լուծումը մի քանի անգամ գրեցի, հետո ասեցի, բա որ այլ կերպ դասավորված լինի: Կարող է նաև լինի 2 մմ + 2 մմ 2 սմ= 2 սմ 4 մմ

Սմբատ Պետրոսյան

Պատասխան` 4մմ: 

6. Քանի՞ տոկոսով կմեծանա կոտորակը, եթե նրա համարիչը մեծացնենք 50%-ով, իսկ հայտարարը փոքրացնենք 50%-ով:

Ենթադրենք ունենք a/b կոտորակը: Երբ համարիչը մեծանա 50%-ով, կստանանք 1.5a, իսկ երբ հայտարարը փոքրացնենք 50%-ով, ապա կստանանք b/2: Նոր ստացված կոտորակը ներկայացնենք հետևյալ կերպ՝ 1.5a:b/2: Կատարելելով համապատասխան թվաբանական գործողությունները կստանանք 3a/b կոտորակը: Ստացվեց, որ արդյունքում մեր կոտորակը մեծացավ 3 անգամ, որն էլ համարժեք է նախորդ կոտարակի նկատմամբ 200% աճի:

Ելենա Օհանյան
Հիմա հասկանանք ցանկացած թվի դեպքում:

Ունենք  a,b թվերը: 

      100ab + abx=300ab
       abx=200ab
          x=200

Արդյունքում կմեծանա 200% - ով:

Լյովա Սարգսյան

Պատասխան` 200: 

7. Մաթեմատիկական մրցույթի ժամանակ 20 հարց էր տրված: Յուրաքանչյուր ճիշտ պատասխանի դեպքում թիմը 12 միավոր էր ստանում, իսկ սխալ պատասխանի դեպքում հանվում էր 10 միավոր: Քանի՞ ճիշտ պատասխան էր տվել թիմը, եթե պատասխանել էր բոլոր հարցերին և հավաքել էր 86 միավոր:
Քանի որ ունենք 20 հարց, ապա ճիշտ պատասխանած հարցերի քանակը նշանակենք x, իսկ սխալ պատասխանած հարցերի քանակը նշանակենք y; կունենանք հետևյալ հավասարումը՝ 

x+y=20

Քանի որ ճիշտ պատասխանած յուրաքանչյուր հարցի  համար վաստակում են 12 միավոր, ապա x ճիշտ պատասխանի համար կստանա թիմը՝ 12x միավոր, իսկ սխալի y հատ սխալ պատասխանած հարցերի համար կհանվի 10y միավոր, կունենանք՝

12x-10y=86

Ստացանք համակարգ՝

12x — 10y = 86

Այսինքն թիմը տվել էր 13 ճիշտ պատասխան

Արշակ Մարտիրոսյան
Խնդիրը լուծելու համար պետք է կարողանալ ճիշտ հավասարում կազմել: 

Ենթադրենք ճիշտ է պատասխանել x հատ հարցի, կստացվի, որ սխալ է պատասխանել 20-x հատ հարցի

Ըստ պայմանի x * 12 – (20 –x ) x 10 = 86

12 x – 200 + 10 x = 86

22 x = 286

x=13 հատ ճիշտ պատասխան

7 հատ սխալ

Սմբատ Պետրոսյան

Եթե թիմը բոլոր հարցերին ճիշտ պատասխաներ կհավաքեր 240 միավոր: Յուրաքանչյուր սխալ պատասխանի համար թիմը ոչ միայն չէր ստանում 12 միավորը, այլ կորցնում էր ևս 10 միավոր: Այսինքն ամեն սխալ պատասխանի համար 240 միավորից հանվում է 22-ը: Թիմի վերջնական արդյունքը 86 միավոր էր, այսինքն` 240 միավորից կորցրել էր 154-ը: Հեշտ է հաշվելը, որ դա արդյունք էր 7 սխալ պատասխանի: Հետևաբար ճիշտ էին պատասխանել 13 հարցի: Իսկապես` 13*12-7*10=156-70=86
Գևորդ Հակոբյան

Պատասխան`13: 
8. Եթե երկնիշ թվի թվանշանների միջև զրո ավելացնենք, ստացված եռանիշ թիվը 9 անգամ մեծ կլինի սկզբնական թվից: Գտե՛ք այդ երկնիշ թիվը:

Սովորողների հետ կվերհիշենք 9-ի բաժանելիության հայտանիշը՝ 9-ի բաժանվող թվերի թվանշանների գումարը ևս բաժանվում է 9-ի։

Քանի որ երկնիշ թվի թվանշանների միջև զրո ավելացնելով  ստացված եռանիշ թիվը 9 անգամ մեծ է սկզբնական թվից, ուրեմն բացի ստացված եռանիշ թվից սկզբնական երկնիշ թիվը ևս բաժանվում է 9-ի։

Մի շարքով կգրենք 0,1,2,3,4,5,6,7,8,9  թվանշանները։

Այդ թվանշաններից  ընտրենք այն թվազույգերը, որոնց գումարը բաժանվում է 9-ի՝

1 և 8՝ 1+8=8+1=9

2 և 7՝ 2+7=7+2=9

3 և 6՝ 3+6=6+3=9


4 և 5՝ 4+5=5+4=9

9 և 0՝ 9+0=9


9 և 9՝ 9+9=18:


Այսպիսով՝ 9-ի բաժանվող երկնիշ թվերն են՝ 18, 81, 27, 72, 36, 63,45,54, 90, 99։


18, 81, 27, 72, 36, 63,45,54, 90, 99 երկնիշ թվերից յուրաքանչյուրի  թվանշանների միջև զրո ավելացնելով համապատասխանաբար կստանանք՝ 

108, 801, 207, 702, 306, 603,405,504,900, 909  եռանիշ թվերը, որոնք  ևս  բաժանվում են 9-ի՝ ըստ 9-ի բաժանելիության հայտանիշի։

Քանի որ երկնիշ թվի թվանշանների միջև զրո ավելացնելով ստացված եռանիշ թիվը 9 անգամ մեծ է սկզբնական թվից, ուստի  սովորողների հետ կստուգենք, թե տրված  թվերից որը կբավարարի պայմանին։

108։9=12

801:9=89

207:9=23

702:9=78

306:9=34

603:9=67

405:9=45

504:9=56

900:9=100

909։9=101:

Այսպիսով՝ պարզեցինք, որ նշված պայմանին  բավարարեց 45 թիվը։

Գրետա Բակունց
Քանի որ գիտենք, որ 9-ի բաժանվող թվերը այն թվերն են , որոնց թվանշանների գումարը բաժանվում է 9-ի  հետևաբար կստացվի, որ երկնիշ թվի թվանշանների գումարը պետք է լինի 9-ը, որպեսզի մեջտեղում 0 ավելացնենք և ոչինչ չփոխվի, սակայն նաև պետք է պահպանվի բաժանման արդյունքը՝ մեր սկզբնական երկնիշ թիվը:

Օրինակ
18    կդառնա      108       սակայն             108 : 9 = 12 

[image: image1.png])



27    կդառնա      207           207 : 9 =23           
                                        
       Պետք է ստացվի նույնը

36      կդառնա      306           306 : 9 = 34 

[image: image66.jpg]


45     կդառնա      405            405 : 9 = 45 

                     Նույնն է 

54      504,     504 : 9 = 56
63      603,     603 : 9 = 67 
72      702 ,    702 : 9 = 78
81      801  ,   801 : 9 = 89 
90      900  ,   900 : 9 = 100

Արդյունքում միակ պատասխանը համընկավ  45 թվի դեպքում  և 405-ը   9 անգամ մեծ եղավ 45-ից :
Լյովա Սարգսյան

Պատասխան`45: 

9. Յուրաքանչյուր վանդակում գրված թիվը ստացվում է նախորդ տողի՝ իրեն հարևան երկու վանդակներում գրված թվերը գումարելով, տե՛ս օրինակ՝ 3+5=8: Գտե՛ք X-ը:


Վանդակները տառերով նշանակենք


Ըստ խնդրի կանոնի, կունենանք հետևյակ հավասարումները՝

y=5+x

z=x+7

k=8+y

r=y+z

46=k+r

Վերջին հավասարման մեջ տեղադրենք k,r-ի համապատասխան արժեքները՝

46=8+y+y+z, այստեղ էլ z,y-ի արժեքները տեղադրենք՝

46=8+y+y+z=8+5+x+5+x+x+7

Կստանանք՝ 46=3x+25,        3x=21, x=7 

Արշակ Մարտիրոսյան

Բուրգը կարելի է վերածել 1 անհայտով հավասարման, որտեղ անհայտը  x-ն է։  Կառուցվածքն այնպիսին է, որ յուրաքանչյուր դատարկ վանդակ կարելի է լրացնել նախորդ տողի վանդակների թվերի գումարի միջոցով։ Այսպես․
8-ին հաջորդող դատարկ վանդակների թվերը համարժեք են 5 + x , 7 + x արտահայտությունների արժեքներին, իսկ վերին տողի թվերը՝ 8 + 5 + x,        8 + 7+ x արտահայտություններին։

Բուրգի վերջին տողի թիվը ներկայացվում է նախորդ տողի գումարների գումարի միջոցով։ Արդյունքում ստացվում է՝

8 + 5 + x + 5 + x + 7 + x = 46

3 x = 21

X = 7       
Հասմիկ Իսրայելյան
Պատասխան` 7:
10. Թվային հաջորդականության առաջին անդամը 439 է, հաջորդ անդամներից յուրաքանչյուրը հավասար է իր նախորդ անդամի թվանշանների գումարի և 13-ի արտադրյալին: Ինչի՞ է հավասար այդ հաջորդականության 99-րդ անդամը:
Քանի որ թվային հաջորդականության առաջին անդամը 439 է, իսկ  հաջորդ անդամներից յուրաքանչյուրը հավասար է իր նախորդ անդամի թվանշանների գումարի և 13-ի արտադրյալին, ուստի սովորողների հետ կփորձենք գտնել   որևէ օրինաչափություն։
Դրա համար կհաշվենք հաջորդականության 

2-րդ անդամը՝  (4+3+9)·13=208

3-րդ անդամը՝  (2+0+8)·13=130

4-րդ անդամը՝  (1+3+0)·13=52

5-րդ անդամը՝  (5+2)·13=91

6-րդ անդամը՝  (9+1)·13=130

7-րդ անդամը՝  (1+3+0)·13=52

8-րդ անդամը՝  (5+2)·13=91

9-րդ անդամը՝  (9+1)·13=130

10-րդ անդամը՝  (1+3+0)·13=52

11-րդ անդամը՝  (5+2)·13=91

․․․․․․․․․․․․․․․․․․․․․․․․․․․․․․․․․․․․․
Այսպիսով՝  սովորողների հետ կնկատենք, որ հաջորդականության 3-րդ անդամից սկսած 130, 52, 91 թվերի  եռյակը անընդհատ կրկնվում է՝
439, 208,130, 52, 91, ․․․․, 130, 52, 91,….

Այդ հաջորդականության 99-րդ անդամը  գտնելու համար  

(99-2)։3=97։3=32(1 մն․)։
Այս եղանակով սովորողների հետ կպարզենք, որ թվային հաջորդականության առաջին  99 անդամների միջև   130, 52, 91 թվերի  եռյակը  կրկնվում  է 32 անգամ, իսկ  99-րդ անդամը  կլինի 130-ը։

439, 208,130, 52, 91, ․․․․, 130, 52, 91, 130

Գրետա Բակունց

Փորձենք մի քանի անդամ գտնել․
Առաջին անդամ՝ 439

Երկրորդ անդամ՝ (4+3+9)[image: image53.png]


13=208

Երրորդ անդամ՝  (2+0+8)[image: image55.png]


13=130

Չորրորդ անդամ՝ (1+3+0)[image: image57.png]


13=52

Հինգերորդ անդամ՝ (5+2)[image: image59.png]


13=91

Վեցերորդ անդամ՝ (9+1)[image: image61.png]


13=130

Յոթերորդ անդամ՝ ՝ (1+3+0)[image: image63.png]


13=52

Ութերորդ անդամ՝ ՝ (5+2)[image: image65.png]


13=91

Քանի որ 3-ը 99-ի բաժանարար է, և հաջորդականության ամեն երրորդ անդամը 130 է, ապա 99-րդ անդամը կլինի՝ 130։
Անի Միրզոյան
Պատասխան` 130:
